ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»   ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1․Իրավական ակտի ընդունման անհրաժեշտությունը (նպատակը)
    ՀՀ կառավարության որոշման նախագծի /այսուհետ՝ Նախագիծ/ ընդունումը պայմանավորված է՝  հանրային տրանսպորտային համակարգի թարմացմաբ՝ ապահովելով էկոլոգիապես մաքուր և  արդյունավետ ուղևորափոխադրում։ Տրոլեյբուսները, որպես մաքուր էլեկտրական փոխադրամիջոցներ, կարևոր դեր են կատարելու փոշու և աղտոտման նվազեցման, նոր երթուղային ուղեգծերի ներդրման ուղղությամբ։ Նախագծի ընդունումը պայմանավորված է նաև բազմաբնակարան շենքերի բնակիչների անվտանգությունն ապահովելու անհրաժեշտությամբ՝ հաշվի առնելով, որ ներկայումս փոխարինման ենթակա վերելակների շահագործման ժամկետը գերազանցած է և ըստ վիճակագրական տվյալների վերջին տարիներին արձանագրվել են նաև վտանգավոր միջադեպեր: 
2. Ընթացիկ իրավիճակը և իրավական ակտի ընդունման անհրաժեշտությունը․
	Այժմ Երևանի տրոլեյբուսային համակարգում շահագործվում են ինչպես նոր՝ 2023-2024 թվականներին Երևան համայնքի սեփական միջոցներով ձեռք բերված թվով 30 նոր տրոլեյբուսներ՝ «Յութոնգ» և «Ժոնգթոնգ» մակնիշի մոդելներ, այնպես էլ հին՝ 2007-2008 «Լիազ» մակնիշի մոդելներ: Ընկերության հաշվեկշռում առկա՝ 1980-ական թվականների արտադրության «Շկոդա» մակնիշի և 2007-2008 թթ. «ԼիԱԶ» մակնիշի՝ ընդհանուր թվով 15 հատ շահագործման ոչ պիտանի  տրոլեյբուսներ, արդեն իսկ օտարվել են:   Ներկայումս առկա թվով  30 «ԼիԱԶ» մակնիշի տրոլեյբուս ավելի քան 18 տարի շահագործելու հետևանքով ֆիզիկապես և բարոյապես իսպառ  մաշվել են,  շահագործվում են միայն այլընտրանք չունենալու պատճառով: Դրանց շահագործումը ոչ միայն ձեռնտու չէ տնտեսապես, քանի որ հաճախակի տեխնիկական անսարքության պատճառով դուրս են գալիս շարքից,  այլև կարող է որոշ իրավիճակներում սպառնալ անվտանգ երթևեկությանը։
 	Նախագծի մշակմամբ նախատեսվում է իրականացնել ձեռք բերվող  լրացուցիչ թվով 45 նոր տրոլեյբուսների՝ «Յութոնգ» մակնիշի մոդելներ,  պայմանագրով նախատեսված պայմանագրային գնի՝ 4,326,300 հազ. դրամ,  30%-ի չափով կանխավճար՝ 1,297,890.0 հազ. դրամի չափով /N ԵՔ-ԲՄԱՊՁԲ-25/3 ծածկագրով պայմանագիրը կնքվել է 07.04.2025 թվականին՝  համաձայն «Գնումների մասին»  օրենքի 15-րդ հոդվածի 6-րդ մասի 2-րդ կետի պահանջով/, որոնց ինքնավար ընթացքը կոնտակտային ցանցից դուրս առնվազն 60 կմ է: Միաժամանակ հաշվի առնելով, որ պայմանագրով նախատեսված է պատվիրատուին տրոլեյբուսների մատակարարումը իրականացնել 6 ամսվա ընթացքում, ուստի պայմանագրի մնացորդային գումարի նախատեսումը հաշվի կառնվի 2026 թվականի բյուջետային տարում: Այժմ «Երևանի էլեկտրոտրոնսպորտ» ՓԲ ընկերության կողմից սպասարկվում է թվով 5 տրոլեյբուսային երթուղի  և օրեկան երթուղի են դուրս գալիս՝ աշխատանքային օրերին թվով 53, իսկ հանգստյան և տոնական օրերին թվով 43 շարժակազմ: Նշված քանակի շարժակազմով երթուղիների երթևեկության միջակայքերը տատանվում են աշխատանքային օրերին 11-ից 15, իսկ  հանգստյան և տոնական օրերին 17-18 րոպեի սահմաններում, որը չի բավարարում սպասարկման առկա պահանջները: Ըստ նախագծված նոր երթուղային ցանցի երթուղիների լիարժեք սպասարկման և միջակայքերի պահպանման համար սահմանվել է անհրաժեշտ 101 շարժակազմ: 
	Երևան քաղաքում բազմաբնակարան շենքերում փոխարինման ենթակա  վերելակների թիվը մինչ ծրագրի սկիզբը կազմել է 4239 վերելակ, 2019-2023թթ.-ին համայնքային միջոցներով փոխարինվել է 1151 վերելակ, 2023 թվականին պետական աջակցությամբ  իրականացվել է 400 վերելակի փոխարինում: 2024 թվականին համայնքային միջոցներով փոխարինվել է ևս 505 վերելակ և 2025 թվականին փոխարինվելու է ևս 400 վերելակ: Նախագծի մշակմամբ նախատեսվում է ձեռք բերել և փոխարինել լրացուցիչ թվով 104 վերելակ /N ԵՔ-ԲՄԱՊՁԲ-25/5 ծածկագրով պայմանագիրը կնքվել է 21.07.2025 թվականին՝  համաձայն «Գնումների մասին»  օրենքի 15-րդ հոդվածի 6-րդ մասի 2-րդ կետի պահանջով/: Արդյունքում փոխարինված վերելակների թիվը կկազմի 2560 վերելակ, իսկ փոխարինման  ենթակաները՝ 1679 վերելակ:  Երևանում բազմաբնակարան շենքերի փոխարինման ենթակա վերելակները հաճախ շահագործման  թույլատրելի մակարդակում չեն։ Նման սարքավորումների մասնակի կամ ամբողջական շահագործման դադարեցման դեպքում վտանգվում է բնակչության՝ առավելապես տարեցների կամ հաշմանդամություն ունեցող անձանց առողջությունը և կենսական հասանելիությունը։ 
	2025 թվականի ընթացքում  Երևանի մետրոպոլիտենի «Աջափնյակ» կայարանի կառուցման ծրագրի մասով իրականացված աշխատանքները ներառել են «Նախագիծ» փուլի նախագծային աշխատանքների ավարտ և պետական համալիր փորձաքննության իրականացում, նախագծով նախատեսված շին․մոնտաժային աշխատանքների փուլերի առանձնացում և աշխատանքների կատարման ժամանակացույցի ճշգրտում, ինչպես նաև այլ կամերալ ուսումնասիրություններ ։
 	Հաշվի առնելով, որ նախագծի համալիր փորձաքննությունը ստացվել է 2025թվականի հունիսի 9-ին և այն, որ ծրագրի իրականացման հաջորդ փուլի աշխատանքները պայմանավորված են նախագծի վերջնական հաստատման հետ, ուստի նախատեսված ֆինանսական միջոցների ամբողջական օգտագործումն ընթացիկ տարում իրատեսական չէ։ Սույն թվականի հուլիսի 3–ից շրջանառության մեջ է դրվել ծրագրով նախատեսված օտարվող գույքը  հանրային գերակա շահ ճանաչելու ՀՀ կառավարության որոշման նախագիծը։ Մինչ այդ մեկնարկել էր նախագծի համաձայնեցման և շին․թույլտվության ստացման աշխատանքները։
          Այսպիսով առաջարկվում է՝  1157 «Քաղաքային զարգացում» ծրագրի 21033 «Երևան քաղաքի բազմաբնակարան շենքերի վերելակների արդիականացում» և 21041 «Երևան քաղաքի հանրային տրանսպորտի շարժակազմերի համալրում և արդիականացում» միջոցառումների ընթացքի ապահովման նպատակով հատկացնել 2,137,850.0 հազ. դրամ գումար, «1157. Քաղաքային զարգացում»  ծրագրի «21002. Երևանի մետրոպոլիտենի ենթակառուցվածքների կառուցում» միջոցառումից: 
    3․Ակնկալվող արդյունքը.
            Թվով 45 նոր տրոլեյբուսների գնումը թույլ կտա բարելավել երթուղային հաճախականությունը, ընդհանուր ծածկույթն ու ծառայության որակը։
 Նախագծի ընդունմամբ ակնկալվում է ապահովել ավելի ճկուն երթուղային մոդելներ, տրոլեյբուսային կայուն էներգետիկ համակարգի զարգացում՝ ավելի մաքուր և ցածր աղտոտում ունեցող երթուղիներով: Նվազեցնել օդի աղտոտվածությունը:
	Թվով 104 հին վերելակների փոխարինումը կհանգեցնի շահագործման մակարդակային և անվտանգության արմատական բարելավման, կխնայի տարեցների և հաշմանդամ քաղաքացիների համար ենթակառուցվածքային բարձր մատչելիություն։
            Միաժամանակ կապահովվի սպասարկման ծախսերի, անսարքությունների և արտակարգ դեպքերի զգալի նվազում:
4․ Նախագծի մշակման գործընթացում ներգրավված ինստիտուտները և անձինք
        ՀՀ տարածքային կառավարման և ենթակառուցվածքների նախարարություն և Երևանի քաղաքապետարան:
5․ Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
6․ Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
   Նախագծի մշակումը բխում է 2021-2026թթ. Կառավարության գործունեության միջոցառումների 37-րդ կետից, այն է՝ Կանոնավոր ուղևորափոխադրումների կանոնակարգում, 8-րդ կետից, այն է՝ Կանաչ և կայուն տնտեսական զարգացում,   4-րդ կետից, այն է՝ Հանրապետության տարածքային համաչափ զարգացմանն ուղղված՝ Հայաստանի Հանրապետության համայնքների ենթակառուցվածքների զարգացում,  մասնավորապես՝ բազմաբնակարան շենքերի ընդհանուր բաժնային սեփականության տարրեր կոմունալ ծառայությունների համար մեքենասարքավորումներ:

